
 Čuovus Meahciráđđehusa mearrádussii 
 
 
VÁIDALANČUJUHUS 
(Láhka Meahciráđđehus 21.2 § ja 18.2. §) 
 

Dán mearrádussii duhtameahttun sáhttá ohcat dasa nuppástusa váidalemiin 
hálddahusriektái čálalaš váidalusain. 

 
Váidalusčállosa sisdoallu ja vuolláičállin 
 

Váidalusčállosis, mii čujuhuvvo hálddahusriektái, galget ilmmuhuvvot čuovvovaš áššit: 
 

• váidaleaddji namma ja ruovttugielda 

• mearrádus, masa ohccojuvvo nuppástus 

• maidda báikkiide mearrádussii ohccojuvvo nuppástus ja maid nuppástusaid dasa 
gáibiduvvojit dahkkojuvvot sihke ákkaid, maiguin nuppástus gáibiduvvo 

• boastačujuhus ja telefonnummár, maidda áššáigullevaš almmuhusat váidaleaddjái sáhttet 
doaimmahuvvot. 

 
Jos váidaleaddji hupmanválddi geavaha su lágalaš ovddasteaddji dehe áššeolmmái dehe jos 
váidaleaddji ráhkadeaddji lea soames eará olmmoš, de váidalusčállosis galgá ilmmuhuvvot 
maid dán namma ja ruovttugielda. 
 
Váidaleaddji, lágalaš ovddasteaddji dehe áššeolmmái galgá vuolláičállit váidalusčállosa.  

 
Váidalusčállosa čuvvosat 
 

Váidalusčállosii galgá laktit: 
 

• mearrádus, masa ohccojuvvo nuppástus váidalemiin, originálan dehe kopiijan 

• duođaštus das, goas mearrádus lea addon diehtun, dehe eará čilgehus váidalanáiggi 
álgima áigemuttus 

• áššegirjjit, maidda váidaleaddji doarjala gáibádusas duvddan, jos dat eai leat juo ovdal 
doaimmahuvvon eiseváldái 

• áššeolbmá váldegirji, jos áššeolmmájin doaibmá ášševuoddji dehe almmolaš 
vuoigatvuođaveahkki 

 
Váidalanáigi 
 

Váidalus galgá dahkkojuvvot 30 beaivve siste mearrádusa diehtunoažžumis. Váidalanáiggi 
rehkenasttedettiin diehtunoažžunbeaivi ii váldojuvvo vuhtii.  
 
Diehtunoažžunbeaivi rehkenastojuvvo čuovvovaččat: 
 

• jos mearrádus lea luobahuvvon dasa, geasa ášši gullá, su áššeolbmái dehe sáttatolbmái, 
diehtunoažžunbeaivi boahtá ovdan mearrádusa steampilis 

• jos mearrádus lea sáddejuvvon boastta mielde vuostáiváldinduođaštusa vuostá, 
diehtunoažžunbeaivi boahtá ovdan vuostáiváldinduođaštusas 

• jos mearrádus lea bostejuvvon dábálaš reiven, dat gehččojuvvo boahtán diehtun čihččet 
beaivve bostenbeaivvis, jos eará ii boađe ovdan 



• jos mearrádus lea doaimmahuvvon diehtun eará ládje soames eará olbmui go 
mearrádusožžui (gaskagieđa diehtunaddin), gehččojuvvo mearrádusoažžu ožžon 
mearrádusa diehtun goalmmát beaivve diehtunaddin- dehe vuostáiváldinduođaštusa 
čujuhan beaivvis 

• jos mearrádus dehe dieđáhus dan oidnosis doallamis lea ilmmuhuvvon virggálaš bláđis 
dehe almmolaš dieđáhusain ilmmuhandávvalis, gehččojuvvo diehtunoažžun 
dáhpáhuvvan čihččet beaivve dan beaivvis, go dieđáhus virggálaš bláđis lea ilmmuhuvvon 
dehe dieđáhus lea biddjon ilmmuhandávvalii 

 
Váidalančállosa doaimmaheapmi 
 

Váidalančállosa sáhttá doaimmahit hálddahusriektái persovnnalaččat, boastta bakte 
máksojuvvon boastasáttan, fáksain, šleađgapoasttain dehe áššeolbmá dehe sáttatolbmá 
geavahemiin. 
https://asiointi.oikeus.fi/hallintotuomioistuimet/#/ 
 
Bosten dáhpáhuvvá sáddejeaddji ovddasvástádusain. Váidalus galgá ollet eiseváldái 
virgeáigge ovdal 30 beaivve váidalanáiggi nohkamis, vai váidalus sáhttá dutkojuvvot. Jos 
váidalanáiggi maŋimus beaivi lea bassebeaivi, lávvordat, iehčanasvuođa beaivi, válborbeaivi, 
juovlaruohta dehe mihcamárruohta, váidalanáigi joatkahuvvá goitge vel čuovvovaš 
árgabeaivvi virgeáiggi nohkama rádjái.  
 
Riektelágádusa Internet-siidduin leat dárkilut rávvagat áššegirjjiid doaimmaheapmái 
elektrovnnalaččat: 
https://oikeus.fi/tuomioistuimet/fi/index/asiointijajulkisuus/sahkoinenasiointipalvelu/hallin
to-jaerityistuomioistuintenasiointipalvelu.html 
 

 
Gearretmáksu 
 

Nuppástusohcama vuolggaheaddjis berrojuvvo gearretmáksu dan mielde go 
duopmostuollolágas (1455/2015) mearriduvvo. 

 
Hálddahusrievtti oktavuođadieđut 
 

Davvi-Suoma Hálddahusriekti (Pohjois-Suomen hallinto-oikeus) 
Čujuhus: Torikatu 34-40, 90100 Oulu 

(PL 189, 90101 Oulu) 

Fáksa: 029 56 42841 
Šleađgapoasta: pohjois-suomi.hao@oikeus.fi 

